
Izvještaj IJC-a o sudstvu u
Unsko-sanskom kantonu
Jučer  je  Nezavisna  pravosudna  komisija  (IJC)  Federalnoj
sudskoj  komisiji  (FJC)  i  Sudskoj  komisiji  Unsko-sanskog
kantona dostavila izvještaj o ponašanju sudija u Unsko-sanskom
kantonu (Kanton 1).

U izvještaju IJC-a daje se ocjena većeg broja predmeta koje su
procesuirali  kantonalni  i  općinski  sudovi  u  Unsko-sanskom
kantonu, a koji se odnose na vođenje sudskih postupaka u vezi
sa platama za period 1992-1995. godine koje kantonalna vlada
nije  isplatila  zaposlenima  u  sudstvu.  Izvještaj  IJC-a  se
bazira na obimnoj provjeri sudskih dosjea od početka ljeta
2001. godine.

U izvještaju Nezavisne pravosudne komisije navodi se da su
neke kantonalne i općinske sudije, koje su vodile postupak u
vezi sa zahtjevima za isplatu neisplaćenih plata, propustili
osigurati  da  se  dosuđivanje  njihovih  potraživanja  vodi  na
nepristrasan način, čime bi se izbjegle mogućnosti bilo kakvih
nepravilnosti  i  pristrasnosti.  Trinaest  sudija  je  izreklo
presude po potraživanjima svojih kolega, što je u suprotnosti
sa standardnim etičkim normama i domaćim zakonskim odredbama
kojima se uređuje sukob interesa. Pored toga, osam od ovih
sudija sudjelovali su u donošenju odluka koje se odnose na
predmete  njihovih  kolega,  koji  su,  opet,  presuđivali  u
predmetima prvih. Iako su prema zakonu ove sudije imale pravo
predati zahtjeve da im se isplate neisplaćene plate, trebalo
je da odbiju donositi odluke u sudskim postupcima za svoje
kolege  i  da  traže  promjenu  mjesta  vođenja  postupka  za
donošenje  presuda  u  ovakvim  predmetima.

U izvještaju se navodi da sadašnji etički kodeks za sudije u
Federaciji Bosne i Hercegovine nije odgovarajući, tako da je

potrebno donošenje sveobuhvatnog etičkog kodeksa za sudije u
Federaciji BiH.

Između  ostalog,  u  izvještaju  Nezavisne  pravosudne  komisije
daju  se  određene  preporuke  za  preduzimanje  odgovarajućih
mjera. IJC preporučuje Federalnoj sudskoj komisiji da izvrši
detaljan uvid u rad osam sudija koji su donijeli odluke u
predmetima  svojih  kolega.  Ukoliko  postoji  takav  slučaj,
odgovarajuće  sankcije  –  da  li  disciplinske  mjere  ili
uklanjanje s dužnosti ovih sudija. – bi trebale biti određene.
Takav uvid u rad bi podrazumijevao temeljitu ocjenu načina
vođenja postupaka od strane sudija u protekle tri godine.
Nadalje, Federalna sudska komisija bi trebalo da izvrši uvid u
ponašanje preostalih pet sudija koji su vodili sudske postupke
u vezi sa tužbenim zahtjevima svojih kolega.

IJC  želi  da  naglasi  da,  ukoliko  javnost  treba  da  ima
povjerenje  u  sudstvo,  sudije  moraju  donositi  odluke  u
predmetima na nepristrasan način i moraju voditi postupke na
način  koji  neće  dovesti  u  pitanje  njihovu  nepristrasnost.
Izrada sveobuhvatnog etičkog kodeksa će omogućiti da sudije
vrše svoju funkciju na ispravan i nepristrasan način.

Izvještaj IJC-a “Vođenje sudskih postupaka u vezi sa datim
platama  Uposlenicima  u  pravosuđu  u  Unsko-Sansklom  Kantonu”
može se dobiti u prostorijama Nezavisne pravosudne komisije,
Emerika Bluma 8, Sarajevo, telefon: +387 33 445 216 ili na web
sajtu IJC-a: www.ohr.int/ijc.

